
 

TOLOSAKO FRONTOI ERAIKINEAN EGOKITZEKOA  DEN KAFETEGIAREN
KUDEAKETA ARAUTUKO DUTEN BALDINTZA TEKNIKOEN PLEGUA.  

1.- XEDEA.

Tolosako Frontoi  eraikinean egokitzekoa de kafetegiaren kudeaketa arautuko duten baldintza 
teknikoak jasotzea eta arautzea da plegu honen xedea. 

2.- TABERNA ZERBITZUAK BETE BEHARREKO GUTXIENEKO BALDINTZAK
2.1. Gutxieneko plantila 10 pertsonakoa izango da, udalak egindako azterketa ekonomikoan
xedatutakoaren  arabera.

2.2.- Emakidadunak kultur jarduera bat burutu beharko du hilean behin gutxienez. Kultur
jardueratzat ondoko hauek hartuko dira:

• Kontzertuak
• Antzerkia
• Bakarrizketak
• Erakusketak
• Bestelakoa

Jarduera hauetako bakoitzean, euskarak eta euskal kulturaren adierazpenek izango dute
%50eko gutxieneko presentzia.  Baldintza hau emakidaren funtsezko gisatzat hartuko
da. Beraz, emakidadunak beteko ez balu, urratze oso larritzat hartuko da, eta udalak
dagokion isuna jarri  ala  emakida amaitutzat  eman ahal  izango du,  emakidadunari
audientzia eman ondoren dagokion espedientean. 

Nolanahi  ere,  emakidadunak  Udaleko  Kultur  Departamentuari  jakinarazi  beharko  dio  zer
ekintza edo jarduera egin behar duen. Baldin eta lehen aipatutako 4 horiek ez bezalakoa
bada, Udaleko Kultura Departamentuaren berariazko baimena eskuratu beharko du. Baimen
hori 10 eguneko epean ebatzi behar da, jarduera egiteko eskaera egiten denetik kontatuta.
Baldin eta epe horretan ebazten eta jakinarazten ez bada, isiltasunagatik onartutzat joko da. 

Baldin eta hilabete batean kultur  ekintza asko pilatzen bada,  edo jarduera abuztuan egin
behar bada, emakidadunak eskatu ahal izango du hilabete horretan egin beharreko jarduera
egokiagotzat  jotzen duen beste  hilabete  batera  pasatzea.  Aldaketa  hori  eskatu  behar  da
hasiera batean jarduera egiteko aurreikusitako data baino hilabete lehenago gutxienez. 

Udalak hamar egun izango ditu eskaera baimentzeko. Epe horretan erabakia jakinarazi ezean,
eskaera onartutzat joko da. 

Halaber,  Jarduera hauetan,  Emakumeen eta Gizonen Berdintasunerako 4/2005 Legearen
xedapenak errespetatu behar dira. Halaber, ez da onartuko inolako ikuskizun, adierazpen,
edota kultura edo aisialdiko ekintza sexistarik. 

2.3.- kafetegi zerbitzua 2. kategoriakoa izango da eta jatetxe zerbitzua eman dezake.

Kabfetegiaren eta jatetxearen karta euskaraz idatzia egon beharko da.

3.- KAFETEGI-JATETXE ZERBITZUA EMATEKO IZENDATUTAKO LANGILEAK. 

3.1.- kafetegi zerbitzuaren plantila 10 pertsonako langile-ratioak osatuko du gutxienez.

4.- IREKITZEKO EGUTEGIA.

Urte osoan egon beharko da irekita zerbitzua, eta astean egun bateko atsedena hartu daiteke,
hala ere atseden eguna ezingo da hartu asteburu  eta jai-egunetan.

5.- ORDUTEGIAK.

Establezimenduaren 2. kategoriari dagozkionak izango dira.

6.- EUSKARA 

Errotuluak, oharrak eta  seinaleak piktograma bidez egingo dira eta euskarazko azalpen
mezua izango dute ondoan. Piktograma bidez egin ezin direnean, euskaraz egingo dira
mezuak  ezagunak  edo/eta  maiz  erabiliak  direnean  edo/eta  ekintzaren  izaerak  eta
hartzaileen berezitasunek eskatzen dutenean. Aurreko kasuak ezinezkoak direnean, ele
bietan egingo dira euskarari lehentasuna emanez, beti ere  Euskara Zerbitzuarekin aldez
aurretik elebitasun formula adostuta.

Esleipendunek euskara edota ele biek erabiliko dituzte megafonia bidezko komunikazioetan,
erabiltzeko jarraibideetan, etiketetan eta ekoiztutako produktuen bilgarrietan, baita eskaintzen
dituzten zerbitzuak emateko sortzen diren dokumentuetan ere. Ele bietako aukera egin behar
izanez gero euskarari lehentasuna emanda, baina testua euskara hutsean idatziko da kasu
hauetan:

 Hitzek euskaraz eta gaztelaniaz antzeko grafia dutenean.

 Esanahia argitzen duen piktograma batek lagundurik dagoenean.

 Euskarazko hitzak ezagunak direnean.

 Ezagutzera ematen den ekintzaren izaerak edo/eta jasotzaileen berezitasunek
hala eskatzen dutenean.

7.-   ERAIKINAREN  MANTENU  LANEN  PARTE-HARTZE  KUOTA,  ELEMENTU
KOMUNETAN MANTENU ETA KONTSERBAZIO LANAK.

Kafetegiaren lokalak eraikinaren elementu komunen mantentze eta kontserbazio lanetan parte
hartuko    %50ko  kuotarekin.

8.- ZORTASUN-EZARPENAK ETA OBRAK EGITEKO BAIMENAK

Emakidadunak  baimena  ematen  du  pasa  ditzaten  saneamenduko,  ura  eramateko,
berokuntzako,  airea  erauzteko  eta  abarretako  hodiak,  beharrezkoak  direnak  jatetxearen
jarduera hartu behar duen goiko pisurako. Baldin eta jatetxearen jarduera esleitzen ez bada,
Udalak beharrezkotzat jotzen dituen sareak edo eroanbideak jarriko ditu lokala egokitzeko
obra egiterakoan. Nolanahi ere, bi jarduerek behar desberdinak badituzte, Udalak erabakiko
du lehen aipatutako sare horiek non kokatu.

9.- OBREI DAGOZKIEN PRESKRIPZIO TEKNIKOAK.

Hauek, esleipendunak aurkeztu eta  Udalak onartuko duen obra proiketuan jaso beharko
dira.

Lizitatzaileak aurkeztu behar duen aurreproiektuak ondorengo dokumentazioa jaso beharko
du :

a) Memoria bat, honako alderdi hauek deskribatuko dituena: obren xedea, aurrekariak eta obren
aurreko egoera, bete beharreko beharrizanak eta hartutako soluzioaren justifikazioa,  kontuan
hartu beharreko era guztietako faktoreak zehaztuta.

   b) Aurreproiektuko sestra gaineko planoak (oinplanoak, altxaerak eta sekzio orokorrak); 
horietan adieraziko da programa nola ezarriko den lokalaren  barnean eta inguruan. 

   c) Obrako plana, eta hor jasoko dira gauzatzeko epeak, nola exekutatuko den  eta obra horiek 
gauzatzeak izango duen kostuaren ebaluazio ekonomikoa.

d) Aurrekontua, kapituluz kapitulu xehakatuta, estimazio bat aurreratzeko.

e) Proiektuen idazketarako metodologia eta epeak, obraren exekuzioa eta epeak.

f) Lanen garapenerako programa edo obraren plana, argibide gisa, horrela badagokio, denbora 
eta kostua aurreikusita.

g) Eraikuntzaren eta ekipamenduaren ezaugarriak. Horri begira, gutxi gorabeherako 
Ekipamendu-proiektua aurkeztuko da, eta osoa izango da.

h) Aurrekontua xehakatuta.

